Boki n Anene n I- Kiribati n te Charismatic Renewal
NEBOA TE UEA

ALLELUIA
ANENE N TAROMAURIA TE ATUA
1. TI NA TAROMAURIA

Ti na taromauria te Atua te Tama I nanon te koaua ao nte tamnei Iesu ara, Uea Te Teniman Temanna

2. TI TAROMAURIKO TAMARA
1) Ti taromauriko Tamara (2x)

Moan te tabu, moan te maka, 

Moan te tatangiria

Ti taromauriko Tamara

2) Ti neboiko Natin te Atua (2x)

Ko Uea, Ko tautaeka,

Ko kamaiuira

Ti neboiko Natin te Atua

3) Ti tangiriko Tamnein Iesu (2x)

Ko kairira, wiwinira

Ko maeka I nanora

Ti tangiriko tamnein Iesu

3. ARA UEA
1. Ara Uea ma Atuara, 

Ko riai n anganaki

Te neboaki ao te maka

Mate karinerine

2. Ba boni ngkoe ae ko karaoi 

Baai ni kabana.

A karikaki baai ni bane

I bukin nanom

4. AM BAI NGAIRA
1.Ti taromauriko Tamara ae moan te akoi,

   Am bai  ngaira

2.Ti taromauriko te Uea Iesu Kristo

   Am bai ngaira
3. Ti taromauriko

    Te Tamnei ae Raoiroi

    Am bai ngaira

5. KO UEA
Alleluia (7x) (7)

1. Ko Uea i Karawa,

Ko tautaeka i aonaba

Ko maeka i nanora

Ko kairira nakon Tamam

2. Alleluia (8x)

3. Maranatha(8x)

6. ADORAMUS TE
U u u adoramus te Domine
…Ti neboiko te Uea

…Ti tangiriko te Uea

…Nanoangaira te Uea

ANENE N NEBONEBO

1. TI NA ANENE
Ti na anene, ti na anene

Ti na anene nte tamnei

Ti na anene, ti na anene

Ti na anenea Iesu

…tataro (nakon Iesu)

…maiu (I bukin Iesu)

…tangira (iroun Iesu)

…nebonebo (neboneboa Iesu)

…kukurei (iroun Iesu)
2. DEMOS GRATIAS
Ti na karabaraba ara Uea 

Ti na katituaraoia

1. Ibukini karara ao nimara

Ti na katituaraoia

2. Ibukini maiura I aonnaba

3. Ibukin ara tai ni kukurei

4. Ibukia ara karo ao ara utu

5. Ibukin te Ekaretia ae tinara

6. Ibukin Tinan Iesu ae Nei Maria

3. IESU I A ROKO IMATAM
1. Iesu, I a roko I matam

Iesu, I kan neboa Aram

Iesu, e on nanou n tangiram

E maiu tamneiu n neboam

2. Iesu, te tia anga te Maiu

Iesu te koaua ao kawaiu

Iesu, te tia kawakin tibu

E onrake n neboam tamneiu

3. Tamau, ko karikai ba natim

Tamau ko kairai iroun Tamnein

Tamau, akea Moam ao Tokim,

I kan neboa mimitongim

4. Tamau, I a roko I matam

Tamau, I kan neboa Aram

Tamau, e on nanou n tangiram

E maiu tamneiu n neboam

4. NNA NENEBOA
N na neneboa, ara Uea

Te Tia Kamaiu ma Atuara

Moan te kamimi ana makuri

I nanon roro ma roro n aki totoki

…tangira…kakoaua…kaotiota…

5. TI KARAOIROIKO
Ti karaoiroiko ti taromauriko

Ti aneneiko Ngkoe te Uea

Ti neboiko, ti katituaraoiko

Ti tangiriko n aki toki

1. Kamoamoa te Uea

Aonaba ni bane

Toro irouna ma
 te kabaia

Nakoina ma te anene

2. Ara Uea bon Atuara

Ao ana bai ngaira e karikira ba raona

Ma tibun ana nanai

3. Katituaraoia, neboa Arana

Ba e akoi te Uea.

Akea tian ana tangira

E kakaonimaki n tai nako

6. E RAOIROI TE UEA
E raoiroi te Uea (x)

E karaoi bai aika kamimi

E raoiroi te Uea (2x)

I kan neboa Arana

1. E karika taai, itoi, namakaina

Ma ngaia ti na neboia

Maotan te aba Iesu ae natina

Ae maiu i buakora 

2. E karika te ang, te nang ao te karau

Ma ngaia ae tina neboia

Mate ran ae maiu bon tamnein Iesu

Ae e maiu inanora

3. E karika aonaba ma baina ni bane

Ma ngaia ae tin a neboia

Ma abau ni koaua bon aban tamau

Abanuea ni karawa.

7. IESU, TI KAN NENEBOIKO
Iesu ti kan neneboiko

Iesuti kan neneboiko

Iesu ti kan neneboiko

Ngkoe natin te Atua

Tangiriko….tatangiriko

Karineko….kakarineko

Ira nanom….irira nanom

8. GORY ALLELUIA
Gloria Alleluia (3x) E uea Iesu

1. N na karaoiroa te Uea n tai nako

N na aki toki n neboia ma n aneneia

E kakatonga tamneiu iroun te Uea

Alle- alleluia

2. Kam na raonai ni kamoa te Uea

Ti na bane n uaia n neneboa Arana

I ukera te Uea ao E kaekai

Alle-alleluia

3. Kataia n noria ai akoira te Uea

E kakabaia anne e katanna irouna

E aki kainnano ane e onemakina 

Alle –alleluia

9. AI BATIRA
1.Ai batira baika ko anganira

   N am tangira nakoira ni bane 

Te maiu aio ikai I aonaba 

Bon am baintangira nakoira

Ch:Ti neboiko, ti taromauriko

Te Atua ae maka

Ko tautaeka iaoni bwai nako

Iroun Iesu ara Uea

2. Ai maitira aika a tangirira

     Raraora, tarira, manera,

     Ara karo, aika a karikira

    Bon am baintangira nakoira

3.Ai nanora am akoi I bukira
                Ngke ko kanakomaia Iesu

               Ana taeka,maiuna ma utina

               Bon am baintangira nakoira
10. KE E NEBOAKI TE UEA
ke e neboaki te Uea
Allel-alle-alleluia

1.Ngkami otani karawa

    Karaoiroa te Atua

    Taai, itoi ma namakaina

    Neboa ami Uea

2.Ngkoe te bong ma te ngaina

   Karaoiroa te Atua 

   Ngkoe te ro ma te ota

   Neboa ami Uea

3.Ao ngkoe aonteaba 

   Karaoiroa te Atua

   Ngkami nako aroka

   Neboa ami te Uea

4.Marawa ma karanga 

   Kaaraoiroa te Atua

   Manini marawa nako

   Neboa ami Uea

5.Ngkami manini karawa

   Karaoiroa te Atua 

   Maan ni bane I aonnaba

   Neboa ami Uea

6.Ngkami botannaomata 

   Karaoiroa te Atua   
11. NEBOA TE UEA
Neneboa te Uea ba e raoiroi(2x)
N aki toki neboa te Uea 

Ba a teimatoa ana tangira

1.Aneneia n te kuna ae e bou(3x)

   Ba e teimatoa ana Tangira

2.aneneia aonnaba ni bane

3. Aneneia ma ni katituaraoia

12. N NA NEBOA ARAM
N na neboa aram n taai nako

Nna karaoiroiko n aki totoki

1.E akoi ma n nanoanga te Uea

   E iremwe n un e bati ana atataiaomata.
2.A na uringa am akoi ae ababaki

   Ana bane roro n taekinna am raoiroi. 
3.A bane ni koaua ana taeka te Uea

E tei ana tautaeka n roro nako.
4. E totokoia nako akana baka

Ao e kaetia akana baoua. 
5 E kaan ma akana weteia te Uea

   Ngkana a weweteia ma te koaua.
6.E kakannato te Uea ae Atuara

   E kawakiniia akana tangira.
7.Ena neboiaki te Atua ae te Tama, Ao te Nati ma te Tamnei ae Raoiroi

13. E RABA TE UEA
E raba te Uea n ana tangira nakoira

Nakoira ni kabane,akoira nikabane

E raba te Uea n ana tangira

….taeka….karea….raoi

….akoi…..Iraorao ma ngaira

14. NEBOA IESU
Neboa Iesu, Neboa Iesu

Ti ngaia te Ue-a ae moan te maka

Neboa Iesu, neboa Iesu

Natin te Atua ngaiia

…onimakinna…toro irouna..tatangiria 

…ti na iria
15. KORAKORAU TE UEA
Korakorau te Uea

Kabaiau boni Ngaia 

Au nono ni kamaiu

Bon ti Iesu

1. E kakatonga tamneiu

Iroun au tia kamaiu

N na aki toki n neboia

Alleluia.
2. Bon te Uea ae maiu

Otau ma kamaiuau

Antai ae n na makua

Alleluia.
3. Katia ao noria

Ai akoira te Uea

Kataniko irouna 

Alleluia.
4. Karinea te Uea
Ngkoe ana aomata

E nuai ane ukeria

Alleluia.
5. E teitei ana Anera

Irarikiia akana

A kan irira nanona

Alleluia

16. N NA KAMOAMOAKO IESU
(Taramo 144)

Nna kamoamoako Iesu

Te Uea ae Atuau

N na neboa aram n tai nako

N aki totoki. Amen

1. Ko kakannato te Uea,
Ko eti n arom nako 

Ko riai n neboneboaki

N aki totoki. Amen

2. Ko kawakinia ni bane

Akana tangiriko

Ko kaan ma akana weteiko

Ko kaan ma akana weteiko

N aki toki. Amen

3. N na taekina neboam Iesu,

Ke a bane aomata 

N n neboa Aram n tai nako

N aki toki. Amen.

4. Ko na neboaki te Tama

Ao Natim ae Iesu

Ma te Tamnei ae Raoiroi

N aki toki. Amen

17. ANENEA TE ATUA
(Taramo 98)

Alleluia (4x)

1. Anenea te Atua

Neneboa Arana 

Tai toki ni katituaraoia

Ngkai Tamara Ngaia

2. Anenea Iesu Kristo

Neneboa Arana

Tai toki ni katituaraoia

Ngkai tarara Ngaia

3. Anenea te Tamnei

Neneboa Arana

Tai toki ni katituaraoia

Ngkai maiura Ngaia.

18. ALLABARE
Alleluia (4x) E tangirira te Uea

Alleluia (4x) Ti na neboa te Atua

1. Ti neboiko te Atua

Taman Iesu ma Tamara

Ti neboiko te Atua

Ba ko bati ni mimitong

2. Ti neboiko Iesu Kristo

Te Nati te Rikitemanna
Ti neboiko te Atua

Ba ko bati ni mimitong

3. Ti neboiko Tamnein Iesu

Te Tamnei ae Raoiroi

Ti neboiko te Atua

Ba ko bati ni mimitong

4. Ti neboiko te Atua

Te Teniman n Temanna

Ti neboiko te Atua

Ba ko bati ni mimitong

19. E AKOI
Alleluia, E akoi Teuare moan te Tabu

Kakatonga, ma kabaia,

Nakoina ma te anene ni kukurei

Alleluia, ba E tangira te Atua

….moan te maka…mimitong

20. NNA NEBO N NA NEBOA ARAN IESU
N na nebo N na neboa arani Iesu (3x)

N na neboa Arani Iesu

Allelu-Alleluia tin a neboia (3x)

…Tamani Iesu…Tamnein Iesu

21. E A NAKOMAI
E a nakomai

Iesu

Ae te tia Kamaiu

Neboia

Taromauria

Ena buokiko

E maka iaoni bai nako

Onimakinna,

Ani weteia

22. NAKOMAI BA TI NA NEBOA
Nakomai ba tin a neboa

Iesu ae ara Uea

Kabanea nanom…neboa Atuam..

Ae mena ngkai buakora

…tangira..karaba

..kamoa…butia

23. NEBOA ARAN IESU
Neboa aran Iesu (2x)

E tangirai, e buokai

N na onimakinna,

Neboa aran Iesu

24. KE E NEBOAKI
1.Ke e neboaki, Ke e neboaki

   Ke e neboaki Aran Iesu

   Ke e neboaki, ke e neboaki

   Ke E neboaki Aran Iesu

2. Moan te mimitong

3.Moan te kamimi

4.Tina tangira

5.Ti na neboa

25. N TANGIN TE BU
1. Ne boa Iesu- Neboa Iesu

N tangin te bu-n tangin te bu

Neboa Iesu n tangin te buu

Ba ana bwai te neboaki
Ngkai ao n aki totoki

…n te kita…nte timbara

…n te maie…n taromauri

…ao karaba…

26. KO MAIU IESU
Ko maiu Iesu, ko maiu Iesu

Alle-alleluia

Ti neboiko, ti tangiriko

Am bwai maiura ngkoe ara Uea

1.Bon te areba ao bon te Omeka

   Iesu te kristo

   E mataniwi I aoia Uea

   Tina nakoina ngaina Atuara

2.Moani bwai nako, tokini bwai nako, Iesu te kristo 

Ko na tai maku, ba e maiu Iesu

Tina nakoina ngaia Atuara

27. KUM BAYA
1. Ti neboiko te Uea(3x)

Te Uea ae Atuara, te Uea ae tamara

…karabako…aneneiko…tangiriko

28. TI NA NEBOA IESU
Ti na neboa Iesu(3x) ara tia kamaiu

…tangira…irira

Ti na toro irouna(3x) Ngaia ara Uea

…ongo irouna onimakinna

…taromauria

Ti na neboneboia(3x) Alleluia

29. IESU KRISTO
Natin te Atua, Natin te Atua 

Bon ti ngaia Uean aonnaba,

A na bane aomata 

Ni katorobubua 

I matani Iesu 

Mangori

1. Iesu kristo, Iesu Kristo

Bon iai ngaia I main tai nako

A karikaki irouna

Bai ni kawara nako

Ao bain aonnaba

2. Iesu Kristo, Iesu Kristo

Ae e rook bwa E na kamaiuira,

I muin te kaibangaki

Ao te mangauti

E uea Iesu

3. Iesu Kristo, Iesu Kristo

E na rook ni motiki taekara

Ti na bon aki maku

Ngkai ti maiu ma Iesu

Ngaia ae tarira

30. NAKOMAI KARAOIROA
Nakomai karaoiroa

“ Raora-te-Atua”

Moan te akoi ngaia

Maon te raoiroi arona

Allelu Alleluia, Alleluia Iesu

Arana “Emmanuera” allelu

Alleluia

…kakaea…taromauria…ao tangira

31. KUNAN NEI MARIA (Magnificat)
E neboa te Uea tamneiu

E kimareirei nanou irouna

Ngaia au Uea au Tia kamaiu

E uringai ana toro ae mangori
A na bane roro man te tai aio

N atongai bwa I a kabaia

E karaoi nakoiu kamimi

Te Atua ae maka e tabu Arana

1. E akoia akana makua

I nanon roro ma roro

E kaota makan baina

E kamainakoia akana a iango 

Ni kaini katonga

2. E kanakoia akana maaka man aia Kaintokanuea 

E karietataia akana mangori 
E kanuaia akana kainano

E kaokia kaubai n akea aia

Bai

3. E kamauia ana tabonibai ae Iteraera

Bw e uringa ana akoi

Are akoan Aberaam ma ana kariki nako

N ai aron ana taeka nakoia ara bakatibu
32. E NEBOA TE UEA TAMNEIU (Magnificat)
1. E neboa te Uea tamneiu(3x)

Akea tian ana tangira

2. E kimareirei nanou irouna

3. Ba E mutiakinai ngai ana toro

4. A kamimi baike E karaoi nakoiu

5. E akoia nako akana makuri

6. E kaota te maka ni baina

7. E karietataia akana mangori

8. E kanuaia akana kainnano

ATINIBAN IESU

1. KARAOIROA TE UEA
1.   Karaoiroa te Uea

Tabekan baimi n neboia
Nakoina ma te anene

N taromauria

Ti na katurua taran 

Atinibainnin Iesu

Bon ana bai te tangira

Te Maiu, te Raoi

1. Karaoiroa te Uea

aonnaba ni kabuta 

kabanea korakoram

n tatangiria
2. KAONA TAMNEIU
Kaona tamneiu n am tangira

Nakomai Tamneiu Iesu

Karikai ba te tia kakoaua 

Am tangira nakoia tariu

Anenea alleluia 

Nakon Atinibanni Iesu

Anenea Maranatha

“Nakomai Iesu”

ANENE NAKON TE TAMNEI AE RAOIROI

1. ROKO IROURA
Roko iroura, taetae nakoira

Nini nanora n am tangira

Aikai ngaira am aomata

Nakomai te tamnein te Atua

2. E MAMAKURI
E mamakuri te tamnei ae raoiroi 
I buakora ba ti na ira Iesu Alleluia

E mamakuri te tamnei ae Raoiroi

….i abara…i Kiribati

N ara kawa…n ara utu…

3. TAMNEIN TE ATUA
Tamnein te Atua te Tamnei ae e Raoiroi

Kaona nanou ma tamneiu

I tangiriko, I weteiko

Nakomai  Tamnein  Iesu Kristo

…tangira…koaua…korakora

…wanawana…ataibai…

4. KAINAOMATA TAMNEIU
Kainaomata tamneiu Iesu

Ba n na neboa Aram ae tabu

Kabarai beau nanou ni bane

Anganai te raoi, te tangira

5. NAKOMAI TE TAMNEI
1. Nakomai te Tamnei ae Raoiroi

Nakomai rin i nanou 

Kakorakorai n newe aika ai

Nakomai rin i nanou

Nakomai te tamnei ae raoiroi

Au kantaninga iroum

Mamaeka i nanou

Rin i nanou te tamnei ae raoiroi (2x)

2. Katokin taiani wanawana

Anganai tabangau

Ba I a bora ni babarua

Am karea n tai nako

3. I nanon au tai n taromauri

I anganiko nanou

Anganai te ang ae baibati

I nanon te onimaki
6. TI BON ONIMAKI
1. Ti bon onimaki ba E bon taetae Iesu

E raoiroi I bukimi ba n nakon Tamau

Ni kanakomaia te tia buokingkami

Tamnein te koaua e na kairingkami

Nakomai (ko na nakomai)2x)

Nakomai tamnein te Atua

Memena irou,maeka I nanou

Kairirai n au tai ni kabana

2. E anganira Iesu n ana tangira

Ngkana ti tau mwin ana tua nako
N onimakinna ngkai bon ara Uea

Tamnein te koaua

E na buoki ngkami
ANENEAN TE RONGORONGO AE RAOIROI

1. TE ATUA I UKERIKO
1. Te Atua I ukeriko
e matennanoiko tamneiu

2. I kan nora mimitongim
3. N na tabeki baiu n Aram
4. N na karaoiroiko n au tai ni maiu
5. E na taekinna neboam neweu
6. Ti a kabaia I aani baim
7. E raoiroi am tangira 
Raoiroi  nakon te maiu

2. BON AIO NGAI TE UEA
Bon aio Ngai te Uea

I ongo weteau iroum,

Am taeka boni kukureiu

Ao kabaian nanou

1. E kangai Iawe Atuam

“I main rokom I ataiko”
ko na riki ngkoe ba raou

Ma ngkai ao tai nako.
2. Ko na kitana am Utu

Mwengam ao aban tamam,

Nakon te aba ni maiu

Are n na tuangko.
3. N na boni kawakiniko

Ngkana ko irira nanou

Ao botannaomata nako

A na kabaia iroum.
4. Mamaiu inanon te tangira

Ao ko na boni kukurei

Buokiia aomata nako,

Tai babaran nano.
3. MOANI KUBAN NANOU
1. Moani kuban nanou

Ngke I ongo wetean arau

I kuba I tounako

Be katika nanou

I katituaraoiko Tamau I Karawa

Ba bon nanom are ii roko iai

I neboneboiko Tamau I karawa ba boni ngkoe 

Ko weteai n arau

2. Itiku n ni bara

Be tabeaianga nanou

N ukora te tabo 

Are e na bon reke iai

3. I roko n te tabo are
I ongo wetean arau

I kukurei iai

Ba I maneaki raoi

4. BON TE OTA TE ATUA
1. Bon te Ota te Atua

Akea te ro iroura

Natin te Ota boni ngaira

Ngkana ti maiu ma Ngaia

2. Bon te tangira te Atua

E kaotia nakoira

Ngke E mate Iesu I bukira 

Ba ti na maiu ma ngaia

3. Bon te tamnei te Atua

Ngkana ti taromauria 

E buokira tamnein Iesu

Ba tin a maiu Irouna

4. Bon Tamara te Atua

E raba ana tangira

E aki ataira aonteaba 

Be aki at ate Atua

5. E KAKATONGA NANOU
E kakatonga nanou

Ngkana I uringko te Uea

E  maiu tamneiu iroum

Atuau ae au tangira

1. Otau ma kamaiuau

Bon ti ngkoe te Uea
Antai ae n na makua

I katanai iroum 

2. Maiu ma mimitongiu

Ti ngkoe te Uea 

Au nono ni kamiu

I teimatoa iroum

3. Buokau ma korakorau

ti ngkoe te Uea

e otabaniniai

am akoi ae maka

4. Kunau ma kukurei

Ti ngkoe te Uea 

E kaona tamneiu

Ana  raoi tamneim

6. NAKOMAI TARIU
Nakomai tariu ma maneu

Be e weteira Iesu

Ti na katoka iaora

Te amo ae mairouna

E atataiaomata Iesu, ara Uea 

E kan reireiniira arora n iriria

….nanorinano…nimamannei

7. TAI MAKU (ITAIA)
Tai maku ba I kamiuko

I kaboko I aon te kaibangaki

Ko kakawaki irou, I weteiko n aram

Ba bon au aomata ngkoe

1. Ngkana ko boo ma te rawawata

Ao n na memena I rarikim

Ngkana ko riai rinanoni marawa

Ao e na bon aki kabuako

2. I a buokiko Ngai ae Atuam

Ao n na taua ataim n tai nako

I rineiko, I aki kaki taekam

Tai kuba, n na kateimatoako

8. UKERA MOA
1.  Ukera moa Uean te Atua

Ao te maiu ae raoiroi

Ao kam na anganaki bai ni kabana

Alleluia

2. Bubuti am kam na anganaki

Ukeuke ao e na reke

Kerebwerebwe ao e na kaukaki

Alleluia, alleluia

9. KANAKOAKI NAKOIMI
I kanakoaki nakoimi, I a roko iroumi
Ba n na uota te maiu ae aki toki

1. Bon nanon tamau

Ba n na anga te Maiu

Nakon ae kakoauaai

Ao n na kautia

N tokin aonnaba

2. Otan aonnaba Ngai

Ane e irirai

E kitana te ro

Ea reke irouna

Te Ota ni kamiu

3. Boni Ngai te Bwerena

Ae ruo mai karawa

Te Manna ae bou

Ae angan te aba

Te maiu ni koaua

4. Ane e kana irikou

Ma e nima rarau 

Ane e kakoauaai e memena I nanou

Ao ngai I nanona

5. Bon raou ngkami

Aika tangiraki 

Kawakin au tua

Ao kam na maeka

I nanon au tangira

10. UOTAU BON TE AI
Uotau bon te ai nakon te aonnaba

E inga nanou ba e n aura naba

Uotau te kabang ae bon au taeka

Kam na bane n uouotia

Ni kaitara tatan

1. Ane kan riki ni

Kakannato i buakomi

E riai n riki ba 

Te kabanea ni mangori

2. Ane kan raonai

E na bita oini maiuna

Ma n tabeka ana kai 

N ririmiu ma n iririrai

3. Kam na maoniba

N raoiroi ni maiumi

Ni katotonga iai

Tamami are I Karawa

4. Bon aio au tua

Kam na I tangitangiri

Ao e na noraki

Au tangira iroumi
11. OTAN IESU
Aan nakonako inanon otani Iesu

Aan nakonako n otani Iesu

1. E kawarira mai ieta Otani Iesu

Kakaotai nanora n Otani Iesu

2. E kaoti ara kairua Otani Iesu

E kairira n te koaua Otani Iesu

3. E kamauna roon nanora Otani Iesu 

E kaotai kawaira Otani Iesu

4. Bon kabaiani maiura Otani Iesu

Tai rawa ni butimaea Otani Iesu

12. ALLELUIA O
Alleluia O(3X) E a roko Iesu

1. E a roko iroura, I Betereem i Iuta, Tinana Nei Maria

Allelu- alleluia

2. E a roko Iroura, N ara tai n tutia, Te bane boni ngaia

Allelu-alleluia

3. E a roko iroura, I nanon te taeka, Ae n te Baibara

Allelu-alleluia

4. E a roko iroura, I nanoia tarira, Ngkana ti akoia 

Alle-alleluia

5. E na roko iroura, N tokin aonnaba, Ti na nora matana

Allelu-alleluia

13. E MEMENA IROURA
E memena iroura 

Te Uea ae maiu

Arana Emmanuera

“Iesu I buoakora”


1. E bungiaki I Betereem

Iroun Nei Maria

Ma kain ana utu ngkai

Ane e ongotaeka

2. E mate I aon korokota

Ni katuka iroura
Tamnei ae Raoiroi

Man Atinibanna

3. E a uti man te mate

E maiu n tai nako

E taua taekara

Ti toro irouna

14. E KAMAIUIRA RARAN IESU
E kamaiuira Raran Iesu(4x)

…alleluia…e kaitiakira

…e tebokira…kainaomataira

….kawakinira

Ko raba Iesu n am Tangira

15. IERUTAREM
Ti na bane n noora ieta

Ierutarem ae ngkai naba

Ngkana ti a roko iai I karawa

1. E na maeka te Atua

I buakon ana botan aomata    ( e na maeka)

2. Akea riki te tang, te mate

Te maraki ao te nanokawaki

(akea riki)

3. Akea riki roon te bong

Ba otara boni ngaia I buakora

(bon otara)

16. UNIKA TE KORA
1. Unika te kora n te maoni

Karangaina

Unika te kora I main otin tai

Unika te kora ma te nano korakora

Unika te kora ae kakawaki

Unika te kora ba ti na kamrarai 

Mani kabuta aonnaba iai

Taekina taekan te Euangkerio

Ni kamaiu

Unika te kora ae kakawaki

2. Unika te kora n te ingabong ae koraki

Unika te kora ngkana e tawanou

Unika te kora ma te aki barannano

Unika te kora ae kakawaki.
3. Unika te kora n te tairiki ae koraki

Unika te kora ngkana e a tainunu

Unika te kora onimakinna Iesu

Tataro ba e na boni buokiko

17. TAMARA, TI TANGIRIKO
Tamara, ti tangiriko

Ti neboa Aram ae tabu

Ko rine,ko kakannato

Butimaea ara nebonebo
18. BUTIMAEA TE RAOI
Butimaea te raoi

Ae e anganiko te Atua

Kauka nanom nakoina

Be E mena i buakora

…te tangira…te taeka

…te iraorao…te marurung

…alleluia

19. E ANGANIRA TE RAOI
E anganira te raoi Iesu

Ba tin a uotia nakoia aomata

E  anganiira te raoi Iesu

…te kabaia…te tangira

…te iraorao

…temneina…maiuna

20. TI NAKON TE ATUA
1. Ti nakon te Atua Amen

Ngaia ae tamara Amen

Ti nakon te Atua Amen, Amen

2. E kanakoa natina Amen

Iesu ae te Uea Amen

E kanakoa natina Amen, Amen

3. E a roko ibuakora Amen

E a mate I bukira Amen
E a rokoi buakora Amen, Amen

4. E mangauti te Uea Amen

Allelu alleluia Amen

E mangauti te Uea Amen, Amen

5. Ti anganaki tamneina Amen

Ae tataro I nanoa Amen

Ti anganaki tamneina Amen

6. Ma ngaia ae tin a neboa Amen

Te Atua ae te tangira Amen

Ma ngaia ae tin a neboa Amen, Amen

7. Allelu alleluia Amen

Allellu alleluia Amen

Allelu alleluia Amen, Amen
21. AIO NGAI IESU
Aio ngai Iesu raira nanom

Baina maiu

I kan ongotaeka iroum

Uea I aou

1. Nanoangai te Uea

I kaninanoiko

Ba I atai au bure

Kaonai n te kabaia

Tai kabaneai mairoum

2. Kamaiuai man te mate

Tai ana mai irou

Te tamnei ae Raoiroi

Kaonai n kabaia

3. Au karea  n tangira, Ae n na anganiko, Bon te nanomaraki

N au bure nako
22. I WETEIKO TAMAU
1. I weteiko tamau

I nanon rawawatau 

Ongo banan natim

“I bati n nanomaraki”

Ti am atataiaomata ae I onimakinna 

Nanoangai ma buokai n am tangira

2. Ngkana ko tau muini bure

Ao antai ae e na maiu

Ma bon iai au tia kamaiu

Ae e kamaunai au bure

3. Ti te mamara oin au bure

Ae e kararoai mai iroum
Bon nanou ni koaua

Ba n na ongongotaeka

4. Ko bon ataai Tamau

Ma arou ni bane, Ko bia kairai n taua baiu, I nanoni kawain Iesu
23. O IESU
1. O Iesu, O Iesu natin te Atua

Kaonira kaonira n am tangira 

Anganira anganira, tamneim ae maka

2. Kaboraoa, kaboraoa, Nanou ma nanom

3. Katikua, katikua

Nanou i nanom

4. Kaura nanou, kaura nanou

N ain am tangira

24. E NA AKI TOKI NEWEU
1. E na aki totoki neweu n tataekinna

Be tangirai te Uea (3x)
(1-3)E anga maiuna i bukiu.
2. A na aki totoki baiu ni kaotia

Be tangirai te Uea.
3. E na aki totoki nanou ni kukurei
Be tangirai te Uea.
4. E na aki  totoki neweu n tataekinna
Ba tariu ni koaua
(4-6) N na bon anga maiu I bukim
5. A na aki totoki baiu ni kaotia
Ba tariu ni koaua ngkoe

6. E na aki totoki nanou ni kukurrei
Ngkai tariu ni koaua ngkoe

25. KO RINEAKI

1.  Maria (4x) ko rineaki

I buakoia aine aine nako

Maria (3X) ko rineaki ba tinan Iesu

2. Ko kaonaki n te akoi, akoaki

Ko itiaki baa kea am bure

3. Ko tei i an te kaibangaki…kaibangaki

Ko tuangaki “aio natim”

4. Ko uotaki nako eta…i karawa

Ko neboaki irouia anera

5. Bon tinara ngkoe antim ngaira Natim ngaira

Ti tangiriko ngkoe Tinara

26. O MARIA

O Maria O Maria
Tinan Iesu ao tinara

Ko raoiroi ko mimitong

Nanora ti bon tangiriko
ANENEN TE EKARETIA NTE TAIRIKI (III)
1. KAUKANA
N aran te Tama ao te te Nati ao te Tamnei ae Raoiroi

Te Atua nakomai ao buokira 

Ba ti aonga n anenea 

Neboam

E na neboaki te Tama ao te Nati

Ao te Tamnei ae Raoiroi

Ngkai ao n tainako 

Ao n aki toki

N ai aron are mangkoa

2. NEBOAN TE TENIMAN TEMANNA 
Moan te tabu, moan te maka

Ngkoe Atuara nanoangaira

1. Ko botira n te tairiki aei

Ba tin a kamoamoa am akoi

Ti na katituaraoiko ma n neboiko

Ni buokaki iroun te Tamnei ae Raoiroi 
2. Te Tama ae ko tatangiraki

Butimaea te ota aei

Ti kaura ba ara karea n tairiki

Ba kaotan ara kaitau nakoim

3. Butimaiaba te kare ae boiarara

Ba ena botaki otana ma itoi ni karawa

E kanikinaeaki iai am riki temanna

Ae e kamaea Otana ma ana raoi i aora.
4. Tamara tai tarai au bure

Ma tara ana onimaki am Ekaretia

Ngkoe ae ko atai bai ni kabana

Anganiira te raoi ao te bonnano.
5. Ngkoe te Ota ae maiu n aki toki

Kaota nakoira makan am kaibangaki

Ae e motikaki iai taekan aonteaba

Ngke ko tokanikai n am tangira. 
6. Te Tamnei ae Raoiroi are te Uea

Ma te tia kamaiu Tamneira

Bon raon te Tama ao te Nati

N taromauriaki ma n neboaki
3. KE OTAN TE OTA
Otan te ota ae ko moan te rietata

Iesu te Kristo te Uea

1. Nakomai, karaoiroa te Uea

Ngkami ni bane aika ana tabonibai

Arori bainmi nakoina 

Ngaia are E karika karawa

Ma aonnaba

2. Te Uea, ti weweteiko kawaetata

Ongo ara wewete buokara

Butimaea ara tataro n ai aroni

(boiararan te ribano)n ai aron te Karea n te tairiki 

3. Boni ngkoe katotongan te Atua

Ae aki nonoraki

Ao te moani bungiaki

I buakoni bai ni kabane
4. Boni ngkoe Atun te Ekaretia

Te kainikurebe, ao manangana ngaira

Ti ngkoe te tia kawakin tibu

Ae raoiroi

Ae ko kawakiniira mairoun teuare buakaka.
5. Karuoa iaora te Tamnei ae raoiroi

Ae ti kon n neboa Aram irouna 

E bia kaotai tamneira

Ma n anganiira ana karea

6. Ao ngkai ti anenea mimitongim

Ao ngkai iai ana tangira te Tama

Te taromauriko ngkoe ara tia raoi iroun 

Te tamnei Ae Raoiroi kamaiu

TAIAN TARAMO
ANA TAEKA TE ATUA
KAINABABU
KUNAN NEI MARIA
E neboa te Uea tamneiu ao e 

Kimareirei nanou iroun te Uea au

Tia kamaiu

Ba e mutiakinai, ngai ana toro

Ae mangori

Ana bane rooro ngkai n atonga

Ba ia kabaia

Ba a kakanato baike e karaoi nakoiu

Teuare maka, E tabu arana

E akoia akan makua

I nanon roro ma roro

E kaota makan baina

E kamaenakoia akana iango ni 

Kainikatonga

E kabakaia akana maka man aia kai

N toka n Uea

Ao e karietaia kaubai n akea aia bai

E kamaiua akana kainano

E kaokia kaubai n akea aia bai

E kamauia ana tabonibai ae I taraera

Ba e uringa ana akoi

Are akoan Aberaam ma an kariki nako

N ai aron ana taeka nakoia bakatibu

E na neboaki te Tama ao te Nati

Ao te Tamnei ae Raoiroi

Ngkai ao n aki toki n ai arona ma ngkoa

TAMARA ARE I KARAWA
TE KARAOIROI
Ke e karaoiroai te Atua 

Ae te Tama te Nati ao te Tamnei ae Raoiroi. Amen

Ke e kawakiniira man te bure ma te 

Rawawata ma ni kairira nakon

Te Maiu ae aki toki. Amen

Ti na katituaraoa te Uea

E raba te Atua . 

Amen ,Amen

ALLELUIA
Alleluia

E na karaoiroaki Taman ara Uea

Ae Iesu Kristo

I bukin ana akoi ae ababaki

Ba e anganira maiu ae bou

Ngke e kauta Iesu KRISTO mai 

Buakoia mate.
